
Asesiad HMI Wendy Williams o Heddlu De Cymru – 
Trawsgrifiad 

Helo. Wendy Williams ydw i, a fi yw Arolygydd Cwnstabliaeth Ei Mawrhydi ar gyfer 
Heddlu De Cymru.  

Dwi'n un o bum arolygydd, a'n rôl i yw arolygu heddluoedd ar ran y cyhoedd. Pob 
blwyddyn byddwn yn cynhyrchu asesiad blynyddol o sut mae pob heddlu'n 
perfformio.  

Rwy'n hapus iawn gyda pherfformiad Heddlu De Cymru o ran cadw pobl yn ddiogel a 
lleihau troseddu.  

Mae'r heddlu'n effeithiol o ran atal troseddu ac mae'r gwasanaeth a ddarperir i 
ddioddefwyr yn ddibynadwy. Mae safon ymchwiliadau yn gyffredinol uchel ac mae 
yna drefniadau da ar waith i daclo troseddau difrifol a chyfundrefnol. Fodd bynnag, 
mae gennyf rai pryderon ynghylch sut mae trinwyr galwadau yn asesu a chofnodi 
bregusrwydd galwyr pan fyddant yn cysylltu am y tro cyntaf gyda'r heddlu. 

Rwy'n hapus gyda dealltwriaeth gynhwysfawr yr heddlu o'r cymunedau mae'n eu 
gwasanaethu. Mae'r blaengaredd ac egni a ddefnyddir gan yr heddlu i weithio'n agos 
gydag ac ymgysylltu gyda phobl yn rhai o'i ardaloedd anoddaf i'w plismona yn 
ganmoladwy. Gan weithio mewn partneriaeth gyda'r awdurdod lleol, mae 'Prosiect 
446' wedi llwyddo i wella amodau cymunedol a rhoi gwell dealltwriaeth i'r heddlu o 
anghenion y gymuned. 

Mae'r ymgysylltu helaeth hwn gyda chymunedau De Cymru wedi caniatáu i'r heddlu 
ddatblygu dealltwriaeth dda o'r galwadau am ei wasanaethau. Mae'r heddlu'n 
rhagorol o ran defnyddio ei adnoddau i fodloni'r galw am ei wasanaethau, tra hefyd 
yn lleihau costau a gwella gwasanaeth. 

Yn y flwyddyn i ddod, byddaf yn awyddus i weld sut mae'n gwella'r gwasanaeth a 
gynigir i ddioddefwyr risg canolig ac isel cam-drin domestig; yn ogystal â sut mae'n 
gwella dealltwriaeth o natur a graddfa pobl ar goll. 

